
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

<-----> 2015 թվական N ----  Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՅԻՍԻ 5-Ի ԹԻՎ 915-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը  ո ր ո շ ու մ է.
1. Հայաստանի Հանրապետության կառավարության 2005 թվականի մայիսի 5-ի <<Հայաստանի Հանրապետության պետական գույքը մասնավորեցնելու, օտարելու, Հայաստանի Հանրապետության կառավարության 2002 թվականի նոյեմբերի 21-ի N1924-Ն որոշման մեջ փոփոխություն կատարելու և 2003 թվականի մարտի 27-ի N504-Ն որոշման մեջ լրացում կատարելու մասին>> N915-Ն որոշման 3.4-րդ կետի <<ա>> ենթակետը շարադրել հետևյալ խմբագրությամբ.
<<ա) օտարման պայմանագիրը կնքելուց հետո մինչև 2015 թվականի սեպտեմբեր ամիսը կատարել 130 մլն դրամի ներդրումներ.>>: 
2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո մեկամսյա ժամկետում ապահովել սույն որոշման 1-ին կետում նշված պետական գույքի օտարման պայմանագրում համապատասխան փոփոխությունների կատարումը, գրանցումը և նոտարական վավերացումը:

ՏԵՂԵԿԱՆՔ – ՀԻՄՆԱՎՈՐՈՒՄ

	1. 
<Հայաստանի Հանրապետության կառավարության 2005 թվականի մայիսի 5-ի  N915-Ն որոշման մեջ փոփոխություն կատարելու մասին> ՀՀ կառավարության որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության 05.05.2005թ. <Հայաստանի Հանրապետության պետական գույքը մասնավորեցնելու, օտարելու, Հայաստանի Հանրապետության կառավարության 2002 թվականի նոյեմբերի 21-ի N1924-Ն որոշման մեջ փոփոխություն կատարելու և 2003 թվականի մարտի 27-ի N504-Ն որոշման մեջ լրացում կատարելու մասին> թիվ 915-Ն որոշման մեջ փոփոխություն կատարելու անհրաժեշտությունը պայմանավորված է որոշմամբ սահմանված ժամկետում <ԷնԷկո.Ինկ> ՍՊԸ-ի կողմից պայմանագրով ստանձնած ներդրումային պարտավորությունների ամբողջությամբ կատարման անհնարինությամբ:

	2.
	 Ընթացիկ իրավիճակը և խնդիրները

	
	ՀՀ կառավարության 05.05.2005թ. թիվ 915-Ն որոշմամբ /այսուհետ՝ Որոշում/ ՀՀ Կոտայքի մարզի Ծաղկաձոր քաղաքի Օրբելու 1 հասցեում գտնվող 451.4քմ մակերեսով հանդերձարանն ու մարզադահլիճը /այսուհետ՝ գույք/ ուղղակի վաճառքի ձևով օտարվել է նախօրոք հայտնի գնորդ <Ալֆաել պրոդյուսերական կենտրոն> ՍՊԸ-ին, և 2005թ.-ի սեպտեմբերի 8-ին գնորդի հետ կնքվել է Պետական գույքի օտարման թիվ 318-Օ պայմանագիրը:
Որոշմամբ /փոփ.՝ 25.10.2012թ. թիվ 1336-Ն/ սահմանվել և պայմանագրում ամրագրվել է, որ գնորդը պարտավոր է մասնավորեցումից հետո 8 տարվա ընթացքում կատարել 130 մլն դրամի չափով ներդրում: 
Ներկայացված փաստաթղթերի համաձայն <Ալֆաել պրոդյուսերական կենտրոն> ՍՊԸ-ի կողմից կատարվել են 30 մլն ՀՀ դրամի ներդրումներ:
2009թ. հունիսի 4-ին <Ալֆաել պրոդյուսերական կենտրոն> ՍՊԸ-ի և <ԷնԷկո.Ինկ> ՍՊԸ-ի /այսուհետ՝ Ընկերություն/ միջև կնքված անշարժ գույքի առուվաճառքի պայմանագրով Ընկերությունը, որպես իրավահաջորդ, ստանձնել է  <Ալֆաել պրոդյուսերական կենտրոն> ՍՊԸ-ի /որպես գույքի գնորդի/ պարտավորությունները՝ 100 մլն ներդրումներ կատարելու վերաբերյալ, որը պետք է իրականացներ վաճառված 68.99քմ մակերեսով հանդերձարանի և հասարակական կառուցապատման համար նախատեսված 0.1342 հա հողամասի վրա: 
06.09.2013թ. Ընկերությունը գրությամբ դիմել է ՀՀ վարչապետին՝ նշելով, որ համաձայն 14.03.2013թ. թիվ 318-Օ մասնավորեցման պայմանագրի փոփոխության, ներդրումային պարտավորությունների ժամկետը երկարաձգվել է մինչև 2013թ. սեպտեմբեր ամիսը: Սակայն, կառուցվող շինության համար իրականացված ինժեներա-երկրաբանական հետազոտությունների արդյունքում պարզվել է, որ անհրաժեշտ է կառուցել ցամաքուրդային համակարգ՝ ստորգետնյա ջրերի հեռացման նպատակով: Ընթացքում առաջացել են խնդիրներ ստորգետնյա ջրերի տարածման՝ ժամանակի ընթացքում փոփոխման մասով և պարզվել է, որ իրավիճակը տարբերվում է սկզբնական  հետազոտության արդյունքներից և ցամաքուրդային  համակարգի նախագծման համար անհրաժեշտ է իրականացնել հողատարածքի հիդրոերկրաբանական պայմանների ռեժիմային դիտարկումներ ևս 2 ժամանակահատվածների համար, այն է 2013թ. աշնանը՝ հոկտեմբեր-նոյեմբեր, 2014թ. ձմռանը՝ հունվար-փետրվար ամիսներին: 
Անդրադառնալով 14.03.2013թ. թիվ 318-Օ համաձայնագրին, ըստ որի աշխատանքները պետք է ավարտվեին մինչև 2013թ. սեպտեմբեր ամիսը, իսկ չկատարելու դեպքում վճարել համապատասխան տույժեր՝ Ընկերությունը հայտնել է, որ մասնավորեցված տարածքում ֆորս-մաժորային վիճակում անհնար է 100 մլն դրամի ներդրումների կատարումը, քանի որ առաջացած իրավիճակում այն կարող է պատճառ հանդիսանալ կառուցվող շինության փլուզման: Ելնելով վերոգրյալից՝ ՀՀ վարչապետին ուղղված գրությամբ Ընկերությունը խնդրել է տալ համաձայնություն՝ շրջանառելու որոշման նախագիծ՝ ներդրումային պարտավորությունների ժամկետը մինչև 2016թ. սեպտեմբեր ամիսը երկարաձգելու, ինչպես նաև ֆորս-մաժորային իրավիճում տույժերից ազատելու վերաբերյալ՝ հաշվի առնելով նաև այն, որ Ընկերությունը չի հրաժարվում նախատեսված ներդրումներից:
ՀՀ վարչապետի հանձնարարականի կատարումն ապահովելու համար նախապատրաստվել և ՀՀ օրենսդրությամբ սահմանված կարգով 25.08.2014թ.-ին ՀՀ կառավարության քննարկմանն է ներկայացվել <ՀՀ կառավարության 2005 թվականի մայիսի 5-ի N915-Ն որոշման մեջ փոփոխություն կատարելու մասին> ՀՀ կառավարության որոշման նախագիծը, որով առաջարկվել է ներդրումների կատարման ժամկետը երկարաձգել մինչև 2016 թվականի սեպտեմբեր ամիսը: Սակայն ՀՀ վարչապետի համապատասխան /05.09.2014թ. թիվ 02/23.17/14638-14/ հանձնարարականով հանձնարարվել է վերջնաժամկետը սահմանել մինչև 2015 թվականի սեպտեմբեր ամիսը /ինչի հետ Ընկերությունը համաձայն չէր/:
Այդ մասին գրությամբ տեղեկացվել է Ընկերությանը:
05.02.2015թ. գրությամբ Ընկերությունը հայտնել է իր համաձայնությունը  ներդրումների կատարման ժամկետը մինչև 2015 թվականի սեպտեմբեր ամիսը երկարաձգելու հետ կապված:
Ելնելով վերոգրյալից` ՀՀ կառավարության քննարկմանն է ներկայացվում ՀՀ կառավարության սույն որոշման նախագիծը: Միաժամանակ, հաշվի առնելով, որ վարչությունը օրենսդրությամբ սահմանված /նախատեսված/ տույժերից գնորդին ազատելու իրավասություն չունի, որոշման նախագծով նախատեսվում է միայն ներդրումների կատարման ժամկետի երկարաձգումը:

	3.
	Տվյալ բնագավառում իրականացվող քաղաքականությունը 

	
	-----------------------------------------------

	4.
	 Կարգավորման նպատակը և բնույթը 

	
	Նպատակը` իրավական ակտում փոփոխություն կատարելով, ակտում սահմանված դրույթները /ժամկետները/ ընթացիկ իրավիճակին համապատասխանեցնելն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	---------------------------------------- 

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<ՀՀ կառավարության 2005 թվականի մայիսի 5-ի N915-Ն որոշման մեջ փոփոխություն կատարելու մասին> ՀՀ կառավարության որոշման նախագծի  ընդունման կապակցությամբ պետական և ՏԻՄ բյուջեներում եկամուտների ավելացում չի նախատեսվում: 

	1. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	1. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 
e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	





	
5. Ամփոփաթերթ նախագծի  վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
	Առարկության, առաջարկության ստացման ամսաթիվը, գրության համարը
	Առարկության  կամ առաջարկության բովանդակությունը
	Եզրակացություն
	Կատարված փոփոխու-թյունները

	ՀՀ ֆինանսների նախարարություն
	18.02.2014թ. 
1/9.3/2283-14
	Նախագծի հիմնավորման մեջ նշվում է հանգամանքների էական փոփոխության մասին, որոնք հիմք են ներկայացված փոփոխության կատարման համար: Հանգամանքների փոփոխությունն էական է համարվում, եթե դրանք այնքան են փոփոխվել, որ եթե կողմերը կարողանային դա ողջամտորեն կանխատեսել, նրանց միջև կկնքվեր էականորեն տարբեր պայմաններով պայմանագիր կամ ընդհանրապես պայմանագիր չէր կնքվի:  Այսինքն, գտնում են, որ քննարկվող դեպքում «ԷնԷկո.Ինկ» ՍՊԸ-ի կողմից պետք է ներկայացվեն լրացուցիչ հիմնավորումներ հանգամանքների փոփոխությունն էական համարելու վերաբերյալ:
	Գտնում ենք, որ ներկայացված հիմնավորումները էական են պայմանագրում փոփոխություններ կատարելու համար, իսկ քանի որ ներդրումների կատարման ժամկետներն ամրագրված են ՀՀ կառավարության 2005 թվականի մայիսի 5-ի N915-Ն որոշմամբ, անհրաժեշտություն է առաջացել փոփոխություն կատարել որոշման մեջ: 
Միաժամանակ, քանի որ համաձայնություն է ձեռք բերվել ներդրումների կատարման ժամկետների երկարացման հարցում, տույժերից ազատելը գտնում ենք ոչ նպատակահարմար:
	-

	ՀՀ արդարադատության նախարարություն
	12.03.2014թ.
թիվ 01/1484-14 
	Դիտողություններ և առաջարկություններ չունեն:
	-
	-

	
	
	
	
	

	ՀՀ ֆինանսների նախարարություն
	25.02.2014թ. թիվ 
01/11-1/4124-15
	Դիտողություններ և առաջարկություններ չունեն:
	
	




